
"UUM : UNIVERSITI PENGURUSAN TERKEMUKA" 
            (THE EMINENT MANAGEMENT UNIVERSITY) 
  
Oleh: Seksyen Media 
  
KEDUDUKAN UUM MENINGKAT DALAM WEBOMETRICS RANKING 2017 

 
 
UUM ONLINE: Kedudukan UUM dalam Webometrics Ranking Of World Universities terus meningkat 
dari 1668 kepada 1486 bagi edisi Januari tahun ini berdasarkan laporan rasmi yang dikeluarkan 
Webometrics pada awal Februari ini. 
  
Dengan peningkatan tersebut, secara tidak langsung kedudukan UUM turut meningkat dari tangga ke-
15 kepada tangga ke-9 di Malaysia dan berada di tangga ke-409 dalam Asia. 
  
Pada 2016, UUM berada di kedudukan 1952 di peringkat dunia bagi edisi Januari dan 1668 bagi edisi 
Julai, manakala di peringkat Asia berada di tangga ke-441 bagi edisi Januari dan tangga ke-426 bagi 

edisi Julai, seterusnya berada di tangga ke-16 bagi edisi Januari dan tangga ke-15 bagi edisi Julai di 
peringkat nasional. 
  
Penarafan Webometrics adalah berdasarkan faktor Visibility (50%), Excellence (30%), Openness dan 
Presence masing-masing 10 peratus. 
  
Webometrics Ranking of World Universities adalah satu inisiatif daripada Lab Cybermetrics, kumpulan 
penyelidikan yang dimiliki oleh Consejo Superior de Investigaciones Científicas (CSIC), sebuah badan 
penyelidikan awam terbesar di Sepanyol. 
  
Ia dibangunkan dengan petunjuk yang diperoleh pada bulan ini untuk memastikan data tentang 
kedudukan universiti sentiasa dikemas kini dari semasa ke semasa. 
  
Tujuan asal Webometrics Ranking itu adalah untuk menggalakkan penerbitan web sebagai menyokong 
inisiatif Open Access, akses elektronik untuk penerbitan saintifik dan bahan akademik lain. 
  
Kedudukan ini bukan sahaja memberi tumpuan kepada hasil penyelidikan tetapi juga petunjuk lain 
yang boleh mencerminkan lebih baik kualiti institusi dan penyelidikan di seluruh dunia. 

